
Kingswood College 
Departement Afrikaans 

 
AFRIKAANS EERSTE ADDISIONELE TAAL 

GRAAD 9 
 

VRAESTEL 1 
 
Eksaminator: Mnr. D. Koen      Tyd: 2½ UUR 
Moderators:   Mnr. T. Scholtz     Totaal: [100] 
                       Me. M. Muller       November 2014  
                       Me. T. Bakkes 
 

Leeruitkomste en Assesseringstandaarde: 
 

LU 2 (AS’e 2.1, 2.2, 2.4.), LU 4 (AS’e 4.1, 4.3, 4.4) 
 

 
 

 

 

 

 

 

 

 

 

  

 

 

INSTRUKSIES 
 

1. Hierdie vraestel bestaan uit 10 bladsye. 

2. Lees die vraestel deur voor jy die vrae beantwoord. 

3. Beantwoord alle vrae in Afrikaans. 

4. Trek ’n kantlyn aan die REGTERKANT van elke antwoordblad. 

5. Nommer jou antwoorde presies soos dit op die vraestel verskyn. 

6. Skryf netjies en leesbaar. 

7. Goeie taalgebruik en spelling sal in jou guns tel. 

8. Sterkte en lekker skryf! 

Afdeling A 
Vraag 1 – Begriplees 
 
Lees die  onderstaande teks noukeurig deur en beantwoord die daaropvolgende vrae soos 
versoek. 
 

Sewe interessanthede van Sokker – indien jy 

almal ken is jy ’n ware Sokkergeesdriftige! 

  

1. TROFEE 

Die trofee is ‟n soliede, 18 karaat goue trofee en weeg 4,97 kg. Die trofee is 36,8 cm hoog en 

die basis van die trofee bestaan uit twee lae malagiet („n ondeursigtige, donkergroen koper 

erts). Die trofee is ontwerp deur Silvio Gazzaniga, ‟n Italiaanse kunstenaar. Die trofee bly egter 

die eiendom van FIFA, terwyl die wenspan „n replika sal ontvang wat met goud oorgeblaas is. 

 

2. ZAKUMI  

Zakumi is die amptelike gelukbringer van sokker vir 2010. 

Waar kom die woord “Zakumi” vandaan? Die “Za” van die naam is die afkorting 

van “Zuid-Afrikaans”, soos in “co.za”, en “kumi” beteken “tien” in verskeie 

inheemse tale. Die geboortedatum van Zakumi is 16 Junie 1994. In 2010 is 

Zakumi 16 jaar. Demokrasie is ook 16 jaar oud in 2010. As Suid-Afrika die 

Wêreldbeker aanbied, vier SA ook 16 jaar se ervaring van demokrasie. 

3. VUVUZELA 

Vuvuzela is die beste geraasmaker. Dit is aanvanklik vervaardig om tydens 

sportbyeenkomste vrees by die opposisie  “in te blaas.” 

 

4.  MAKARABA 

Die Makaraba het in 1970 sy ontstaan gehad omdat sokker toeskouers hulle 

koppe wou beskerm teen bottels wat rondgegooi is wanneer ‟n span verloor het. 

Dit word gemaak van mynhelms en kan op verskillende maniere versier word. 

 

 

5. FIFA  

Die INTERNASIONALE FEDERASIE VIR VOETBAL ASSOSIASIE (in Frans - Fédération 

Internationale de Football Association), is die internasionale beheerliggaam vir sokker. Die 

hoofkantoor is in Zürich, Switserland en die huidige president is Sepp Blatter. FIFA het 208 

assosiasie-lede - 16 meer as die Verenigde Nasies. 

 

 

(Blaai asseblief om) 

6. BAFANA BAFANA 

Suid-Afrika se nasionale sokkerspan, bekend as Bafana Bafana, het ‟n redelike kort 

internasionale geskiedenis.  Die eerste span wat uit slegs Suid-Afrikaners bestaan, is in 1992 

gekies en is Bafana Bafana genoem. 

 

Bafana se eerste wedstryd was op 7 Julie 1992 teen Kameroen in Durban gespeel. In 1994 

kon Bafana nie vir die Afrika Nasie Beker kwalifiseer nie. Slegs twee jaar daarna, in 1996, het 

Suid-Afrika die Afrika Nasie Beker aangebied wat ‟n plek in die Afrika Nasie Beker verseker 

het. Bafana Bafana het al hoe beter begin speel en aan die einde van 1996 was hulle onder 

die top 16 spanne in die wêreld. In 1997 het die span vir die Wêreldbeker gekwalifiseer wat in 

1998 plaasgevind het. Bafana Bafana het ook in 2002 vir die Wêreldbeker in Japan 

gekwalifiseer. Suid-Afrika is die eerste Afrika land wat die eer het om die Wêreldbeker aan te 

bied. Dit gee aan Bafana Bafana die geleentheid om te wys wat hulle in 2010 kan doen. 

 

7.  SOKKER VRYDAE 

Die hele land word aangemoedig om elke Vrydag ‟n sokkerhemp te dra tot en met die begin 

van die Wêreldbekersokker op 11 Junie 2010. Suid-Afrika vier Loslitdag die eerste Vrydag van 

September elke jaar om geld in te samel en bewuswording te skep vir mense met gebreke.  

Na aanleiding daarvan, het die Southern Sun-hotelgroep, op 24 April 2009, sokker pretdae 

geloots deur hulle 6 000 personeel aan te moedig om elke Vrydag hulle gunsteling sokkertrui 

te dra.  

In Augustus 2009, tydens die 2010 Nasionale Kommunikasie Vennootskap Konferensie in 

Johannesburg, het die vennote die inisiatief van Southern Sun verder gevoer en besluit om dit 

„n landswye instelling te maak. Gebruik dus die kans om jou Vrydae op te vrolik deur ‟n 

sokkerhemp te dra. 

 

1.1. Wat is die grootste verskil tussen die FIFA-trofee en die replika wat die  
wenspan ontvang?          (1) 

 
1.2. Watter woord sê vir jou die trofee behoort aan FIFA?     (1) 
 
1.3. Waarom is dit belangrik dat Zakumi se geboortedatum 1994 is?   (1) 
 
1.4. Verduidelik wat die “inheemse tale” is soos wat dit in die leesstuk voorkom. (1) 
 
1.5. Die sokkergeesdriftiges gebruik die vuvuzela en die makaraba.   
           Wat is elkeen se doel?         (2) 
 
1.6. Hoe verskil die makarabas en die mynhelms in hul gebruik?    (2) 
 
1.7. Wie is FIFA en waar kom die naam vandaan?      (2) 
 
 

(Blaai asseblief om) 

1.8. FIFA het 208 lede. 
 
1.8.1. Hoeveel lede het die Verenigde Nasies?       (1) 
1.8.2. Wat wil die getalle vir jou sê?        (1) 
 
1.9. Bestudeer die prestasies van Bafana Bafana.  Wat word van hulle verwag  
           in 2010?           (1) 
 
1.10. Tot wanneer mag die toeskouers hul sokkerhemde dra? Jou atwoord moet uit 
  ’n datum bestaan.          (1) 
 
1.11. Hoe het die idee van Sokker Vrydag ontstaan?      (2) 
 
1.12. Die artikel meld slegs 7 interessanthede.  Indien jy die geleentheid gehad het  
  om nog een by te voeg, watter interessantheid sou jy byvoeg en hoekom?  (2) 
  
            [18] 
 

======================================================================= 
Vraag 2 – Strokiesprent 
 
Bestudeer die onderstaande strokiesprent en beantwoord die daaropvolgende vrae. 
 

 
(Meester deur Danie Cronjé) 

 
2.1. Watter opdrag gee die onderwyser vir die leerlinge?   (1) 
 
2.2. Hoekom moet die leerlinge bogenoemde taak doen?   (1) 
 
2.3. Verduidelik waarom die seun sy handboeke gaan hou.   (2) 
 
2.4. In watter graad gaan die seun moontlik die volgende jaar wees?   (1) 
 
2.5. Dink jy die seun is fluks of is hy lui?   (1) 
 
2.6. Hoe sal jy die onderwyser se reaksie in die tweede raampie beskryf?   (1) 
 
 

  [7] 
 
======================================================================= 

(Blaai asseblief om) 

Vraag 3  

Bestudeer die onderstaande advertensie en beantwoord die vrae soos versoek. 

 
 
 
3.1. Met watter TWEE probleme kan Edublox leerlinge help?     (2) 
 
3.2. Waar is Edublox se twee kantore geleë?       (2) 
 
3.3. Wat is die vrou se naam wat jy vir meer inligting kan kontak?    (1) 
 
            [5] 
TOTAAL AFDELING A: [30] 
 
======================================================================= 
 
 

 

 

(Blaai asseblief om) 

Afdeling B – Opsomming 
Vraag 4 
 
Som die teks op deur 5 dinge neer te skryf wat jy moet doen om vir die eksamen voor te berei. 
 
• Nommer jou sinne van 1 tot 5. 
• Jou opsomming moet 70 woorde lank wees. 
• Skryf die dinge wat jy moet doen in jou eie volsinne. 
• Moenie meer as een sin oor elke feit skryf nie. 
• Skryf die getal woorde aan die einde van jou opsomming neer. 

 

HOE OM VIR DIE EKSAMEN TE STUDEER 

Elke eksamen gebeur dit. Baie leerders se mae trek sommer so op ‟n knop van die 

eksamenkoors en senuwees. Hulle weet nie mooi hoe hulle moet leer nie en die tyd 

begin hulle inhaal. Die goeie nuus is dat alles waarskynlik nie vir jou verlore is nie. 

Kry beheer oor die situasie en kry jou prioriteite reg. Maak ‟n lys van al die dinge wat 

jy moet doen en breek jou werklas in hanteerbare blokke op. Kyk na die betrokke vak 

se leerplan, handboeke en notas. Bepaal wat die belangrikste onderwerpe is en 

watter stukke werk jy nog steeds nie begryp nie. 

Raak aktief betrokke by die teks. Maak notas of onderstreep sleutelkonsepte. Maak 

gebruik van verskillende leermetodes, soos geheuebrûe, diagramme of tekeninge. 

Hersien gereeld die werk wat jy geleer het. ‟n Mens kan nooit óórstudeer nie.  

Moenie op jou bed lê en studeer nie. Navorsers het vasgestel dat die plek voor jou 

tuislessenaar strate beter is as enige ander studieplek. 

Dit is baie belangrik dat jy jouself voor die eksamen goed moet versorg! Eet goed, 

slaap goed en kry genoeg oefening. 

 
[Verwerk uit: Mieliesronk.com] 

  [10] 

======================================================================= 

   

 

 

 

 

(Blaai asseblief om) 

Afdeling C – Poësie 
Vraag 5 – Ongesiene gedig 
 
Lees die  onderstaande gedig noukeurig deur en beantwoord die vrae soos versoek. 
 

“Pa Olifant, Ma Olifant en Olie Olifant” 
 
1 Pa Olifant, Ma Olifant en Olie Olifant 
2 loop deur die paadjies van Bosveldland 
3 op hulle middagstappie. 
4 Olie Olifant stap stadig agteraan, 
5 soveel geëet dat sy pensie so staan, 
6 sonder ’n plek vir nog ’n happie. 
7 Ma Olifant raak vies vir hom. 
8 Olie Olifant, jy moet regtig nou kom! 
9 Jy dink seker die stappie is ‘n grappie. 
10 So deur die paadjies van Bosveldland 
11 Loop 
12 PA OLIFANT 
13   MA OLIFANT 
14    OLIE OLIFANT 
15 op hulle middagstappie. 
 
      

(Bron: Aangepas: Elsa Niemeyer) 
 
5.1.  Watter tyd van die dag stap die Olifante?                                                                 (1) 
 
5.2.  Hoekom stap Olie Olifant stadig agter?                                                                    (1) 
 
5.3.  Wat noem ‟n mens ‟n dier se maag? Kies slegs EEN van die volgende woorde: 
        (magie / pens / stomaag)                                                                  (1) 
 
5.4.  Hoekom raak Ma Olifant vies vir Olie Olifant?                                                         (1) 
 
5.5.  Haal VIER verkleinwoorde uit die gedig aan.                                                            (2) 
 
5.6 . Wat word ‟n manlike Olifant genoem? (kalf / bul / manbul)                                  (1) 
 
5.7.  Wat word ‟n vroulike Olifant genoem? (koei / koeikalf / bul)                                 (1) 
 
5.8.  Soek woorde in die gedig wat die teenoorgestelde beteken as: vinnig, vooraan.  (2) 
 
                                                                                                                                    [10]  
 

======================================================================= 
 
 
 
 

(Blaai asseblief om) 

Vraag 6 – Gesiene gedig 
 
Die volgende vrae is gebaseer op Susan Smith se gedig, “hartbreek”. Lees die gedig deur en 
beantwoord die vrae soos versoek. 
 
 

 
 
 

(Uit: Vonk@Verse 2, 90 )  
 

 
6.1. Verduidelik waarom die spreker se hart gebreek is.     (2)  
 
6.2. Wie is die spreker in die gedig?        (1)  
 
6.3. Haal TWEE versreëls uit die tweede strofe aan waar personifikasie voorkom.  (2)  
 
6.4. Gee ’n sinoniem vir die woord “planeet”.       (1)  
 
6.5. Haal EEN WOORD uit die eerste strofe aan wat die seun se haarkleur beskryf. (2)  
 
6.6. Wat beteken die woord “amperfluister” in versreël 10? Verduidelik.   (2)  
 
  [10] 
  
Totaal Afdeling C: [20]  
 
======================================================================= 

(Blaai asseblief om) 

Afdeling D – Taalleer 
Vraag 7 – Sinstrukture 
 
Skryf die volgende sinne oor deur met die gegewe woorde te begin. 
 
7.1. Ajax is ‟n hond wat die Allemangesin oppas.  

Gister…           (2) 

7.2. Ajax knor en blaf vir vreemde mense. 

Oormôre…           (2) 

7.3. Die Allemangesin het ‟n hond.  

     Volgende week…          (2) 

7.4. Ajax pas die huis op en die mense slaap rustig.  

           Môre...                     (2) 

7.5. Laat Ajax ooit ‟n dief by die huis ingaan? 

   Nee...            (2) 

7.6. Sal iemand by die Allemans kan inbreek? 

   Nee....           (2) 

7.7. Het ‟n dief al ooit by die Allemangesin ingebreek? 

   Nee...            (2) 

7.8. Hou asseblief op blaf!          

Moet…           (2) 

7.9. Stefan het gister sy bruin hond in die swembad gebad. 

Sy bruin hond…          (2) 
 

7.10. Janelle sê: “Ek is vandag vreeslik moeg.” 

Janelle sê...           (2) 

7.11. Stiaan moet hard werk om goeie punte te behaal. 

Stiaan behoort...          (2) 

7.12. Karen is vandag baie moeg. Sy het laat gaan slaap. (want)    (1) 

7.13. Katinka gaan baie hard leer. Sy wil goeie punte behaal. (omdat)   (2) 

7.14. Gipetto trek mooi klere aan. Hy wil die meisie beïndruk. (aangesien)  (2) 

7.15. George ry in ‟n paneelwa. Hy gaan pampoene in Pretoria koop. (wanneer)           (2) 

                   
                        [29] 
 
======================================================================= 
 

(Blaai asseblief om) 

Vraag 8 – Woordstrukture 
 
Bestudeer die onderstaande prentjies en voer dan die opdragte tussen hakies uit. Skryf net die 
nommer en jou antwoord neer. 
 

DIE ALLEMAN-GESIN 

 

Dit is die Allemanfamilie.  Daar is vier 8.1 (persoon) en een klein 8.2 (dier) in hierdie familie.  

Mnr. en mev. Alleman het twee 8.3 (kind). Hulle het een 8.4 ______ en (voornaamwoord) 8.5 

______ naam is Zek.  Hulle het een 8.6_______ en 8.7 _______ naam is Diana. Die familie 

het ‟n 8.8 (dier wat in die huis is) met die naam Ajax. 

Mev. Alleman het vet 8.9 (wang) en ‟n klein 8.10 (neus). Mnr. Alleman se gesig is 8.11 (lang / 

lank) en hy het ‟n 8.12 (lang / lank), dik neus.  Hy het twee groot 8.13 (oor). 

Diana lyk na ‟n vriendelike klein 8.14 (meisie), met twee oulike klein 8.15 (oor).  Zek het 8.16 

(krul) hare en groot 8.17 (oog). Ajax is ‟n hond wat baie vriendelik lyk.  Hy pas die familie baie 

mooi op. Hulle 8.18 (glo / belowe) dat Ajax die 8.19 (sterk) hond op die aarde is.  Ajax is ‟n 

8.20 (goed) waghond. Hy hou nie van 8.21 (dief) wat 8.22 (per / te) voet by die huis aankom 

nie. 

            (22÷2=11) 
 

Totaal Afdeling D: [40] 

======================================================================= 

GROOTTOTAAL: [100] 


